
GOUVÈNÈ HOCHUL JWENN DEKLARASYON KATASTWÒF FIZIK NAN MEN 
ADMINISTRASYON TI BIZNIS ETAZINI POU MÈT KAY, LOKATÈ AK BIZNIS DIFE 

MWA SEPTANM LAN TE AFEKTE NAN BROOKLYN  
  

Deklarasyon katastwòf fizik yo bay pou Konte Kings ak Konte vwazen yo apre 
dife senk alam Red Hook nan 17 septanm 2025  

  
Prè a to enterè ki ba Administrasyon Ti Biznis la ap sipòte efò retablisman pou 

mèt kay, lokatè ak biznis ki afekte yo  
  
  

Gouvènè Kathy Hochul te anonse jodi a Eta Nouyòk te jwenn yon Deklarasyon 
Katastwòf Fizik pou Konte Kings ak konte vwazen Queens, Richmond ak Nouyòk. Yon 
revizyon Administrasyon Ti Biznis (Small Business Administration) la te jwenn ke 59 
biznis te sibi gwo domaj akoz dife ki te kòmanse nan yon depo Red Hook nan 17 
septanm 2025, ak yon valè ki depase 9,000,000 dola.  
  
"Okenn mèt kay, lokatè oswa pwopriyetè biznis pa dwe fè fas ak devastasyon yon gwo 
dife san sipò," Gouvènè Hochul te deklare. "Lè nou jwenn yon Deklarasyon Katastwòf 
Fizik, n ap asire kominote Red Hook la ak biznis ki antoure yo ki te sibi gwo domaj nan 
dife gen aksè a resous finansye ki nesesè pou fè reparasyon, retabli, epi rekòmanse 
operasyon nòmal yo apre katastwòf sa a."  
  
Komisè Divizyon Sekirite Teritwa ak Sèvis pou Ijans (Division of Homeland 
Security and Emergency Services) Eta Nouyòk la, Jackie Bray, te deklare, "Dife 
senk alam mwa septanm nan Red Hook la te devaste ti biznis ak kominote ki alantou a. 
Gras ak lidèchip Gouvènè Hochul, Nouyòk te kapab jwenn finansman rekiperasyon 
kritik nan men Administrasyon Ti Biznis Etazini pou katye a ka rebati pi byen epi 
pwospere yon lòt fwa ankò."  
  
Reprezantant Nydia M. Velázquez, te deklare, "Antanke manm ki gen pi gwo 
pozisyon nan Komite Ti Biznis Chanm nan, mwen konnen ki jan li difisil pou yon ti biznis 
oswa yon fanmi retabli apre yon katastwòf tankou dife Red Hook la. Gen plizyè dizèn 
biznis lokal te sibi gwo domaj, e anpil toujou gen difikilte pou rebati. Deziyasyon SBA sa 
a pral bay antreprenè, mèt kay, ak lokatè yo aksè a kapital abòdab pou yo ka fè 
reparasyon epi avanse. Mwen te fyè pou m travay ak Gouvènè Hochul pou nou jwenn 



asistans sa a, epi m ap kontinye fè presyon pou m asire kominote nou yo gen sipò yo 
bezwen pou yo retabli nèt."  
  
Senatè Kirsten Gillibrand te deklare, "Ti biznis yo ak kominote Red Hook la merite 
jwenn aksè a sipò ak finansman federal pou yo ka retabli apre gwo dife senk alam 
devastatè septanm sa a. Mwen te mete ansanm ak Gouvènè Hochul pou defann 
asistans kritik sa a atravè Administrasyon Ti Biznis Etazini, epi m ap kontinye travay 
pou delivre resous federal ke kominote atravè eta nou an bezwen apre katastwòf yo."  
  
Gwoup ki annapre yo gen dwa kalifye pou èd prè pou katastwòf SBA:  
  

• Mèt kay yo: jiska 500,000 dola pou repare rezidans prensipal yo.  
• Mèt kay ak lokatè yo: jiska 100,000 dola pou repare oswa ranplase byen pèsonèl 

yo ki andomaje oswa kraze.  
• Pwopriyetè biznis yo: jiska 2,000,000 dola pou ranplase pwopriyete, envantè, 

machin, ekipman ak lòt pèt fizik.  
• Biznis ak òganizasyon san bi likratif yo: Prè pou Katastwòf avèk Dega Ekonomik 

jiska 2,000,000 dola pou bay fon woulman ki nesesè jiskaske operasyon nòmal 
yo rekòmanse apre yon katastwòf.  

  

Yo ka soumèt aplikasyon pou prè nan ka katastwòf yo sou entènèt atravè Pòtay Prè 
MySBA a nan https://lending.sba.gov/ oswa lòt kote yo te anonse nan nivo lokal. Tanpri 
kontakte Sant Sèvis Kliyan SBA a pa imel nan disastercustomerservice@sba.gov oswa 
pa telefòn nan 1-800-659-2955 pou plis asistans. Moun ki soud, ki mal pou tande, oswa 
ki gen yon andikap pou pale, kapab rele 7-1-1 pou jwenn aksè nan sèvis relè 
telekominikasyon yo. Dat limit pou aplike pou prè fizik yo se 13 janvye 2026, epi dat 
limit pou aplike pou prè pou domaj ekonomik yo se 14 out 2026.  
  
Prè SBA yo kapab trè itil pou pati ki elijib yo ki bezwen asistans finansyè pou yo pran 
wout rekiperasyon an apre katastwòf ki gen rapò ak move tan ak lòt ijans yo.  
  
Enfòmasyon sou Divizyon Sekirite Teritwa ak Sèvis pou Ijans Eta a  
Divizyon Sekirite Teritwa ak Sèvis pou Ijans yo ofri direksyon, kowòdonasyon ak 
soutyen nan efò y ap fè pou anpeche, pwoteje kont, prepare pou, reponn a, epi rekipere 
apre atak teworis, katastwòf natirèl, menas, dife ak lòt ijans. Pou jwenn plis 
enfòmasyon, ale sou paj Facebook DHSES la, swiv @NYSDHSES sou X oswa ale sou 
dhses.ny.gov.  
  
Resevwa mesaj tèks alèt ijans ak meteyo an tan reyèl dirèkteman sou telefòn ou. Voye 
yon mesaj tèks ak non konte oswa katye ou rete a nan 333111 pou enskri kounye a. 
Aprann plis sou dhses.ny.gov/emergency-alerts.  

  
###  

Lòt nouvèl disponib sou sit www.governor.ny.gov 

